
KHASITOMO YI YA EMAHLWENI KU ENGETELA 
NHLAYO YA MIPHUTUMO LEMBE NA LEMBE: 
TINHUNDZU LETI NGA NA NXAVO WA R3.7 
BILIYONI TI PHUTUMIWILE HI KHASITOMO EKA 
LEMBEXIMALI LERI NGA HUNDZA 
Pretoria, 18 Dzivamisoko 2019 - Vukorhokeri bya Xibalo bya Afrika-Dzonga (SARS) byi humesile tihlayohlayo leti 
hlengeletiweke ta miphutumo ya Khasitomo ku sukela hi ti1 Dzivamisoko 2018 ku fikela ti 31 Nyenyankulu 2019. 
Ntsengo wa nxavo wa tinhundzu hinkwato leti tekiweke ti fikile eka ntsengo wa R3 694 742 928. 

Tihlayohlayo tin'wana ti katsa: 

• Swidzidziharisi: 892 wa miphutumo leyi nga na nxavo wa R535 132 535 
• Tisigarete: 220 wa miphutumo leyi nga na nxavo wa R50 252 520   
• Muxaka lowu nga ekhombyeni ro nyamalala (CITES - wo fana na abaloni): 43 wa miphutumo leyi nga na 

nxavo wa R42 224 372  
• Kharensi: 14 wa miphutumo leyi nga na nxavo wa R64 986 630   
• Viagra / Tijeneriki ta Viagra: 170 wa miphutumo leyi nga na nxavo wa R69 280 100  
• Swiambalo leswi encenyetiweke, titanghu na tinhundzu tin'wana: 1 5626 wa miphutumo leyi nga na nxavo wa 

R2 710 118 775  
• Swiambalo na Malapi (leswi nga tirhisiwa ro sungula na mitlulo yin'wana ya nawu): 407 wa miphutumo leyi 

nga na nxavo wa R7 988 166  
• Xihoko: 298 wa miphutumo leyi nga na nxavo wa R18 430 752   

Loko ku fananisiwa na nkarhi wo fana enkarhini wa lembeximali leri nga hundza (Dzivamisoko 2017 ku fikela 
Nyenyankulu 2018), nhlayo ya miphutumo yi engetelekile ku ya eka 6 828 ku sukela eka 4 840, na nxavo wa 
miphutumo wu engetelekile ku ya eka R3 694 742 928 ku sukela eka R2 461 425 369.   

"Muofisirinkulu wo Khomela: Beyers Theron u ya emahlweni ku khensa vaofisiri va Khasitomo mayelana no tiyisisa 
leswaku tindhawu to nghena hi tona ta Afrika-Dzonga ti tshama ti pfariwile eka tinhundzu leti nga ri ki enawini. Naswona 
vafambi, ngopfungopfu eka nkarhi lowu, va hlohloteriwa ku tidyondzisa hi ku endzela www.sars.gov.za leswaku va tiva 
leswaku i tinhundzu tihi leti pfumeleriweke na leti nga nga pfumeleriwangiki ku olovisa rendzo ra vona eku ngheneni no 
huma laha tikweni."   

• Miphutumo yin'wana ya xiyimo xa le henhla leyi humeleleke enkahini wa lembe leri nga hundza yi katsa leswi 
landzelaka: 

• Oyili ya Cannabis, leyi nga na nxavo lowu pimanyisiweke eka R300 000 000, leyi a yi suka eCanada ku ya 
eAfrika-Dzonga, yi tekiwile eNhlalukweni wa Durban hi ti 07 Sunguti 2019. 

• Acetanthranil (mandrax precursor), leyi nga na nxavo lowu pimanyisiweke eka R45 000 000, leyi a yi suka 
eHong Kong ku ya eAfrika-Dzonga, yi tekiwile eRivaleni ra Swihahampfhuka ra Misava Hinkwayo ra OR 
Tambo hi ti 17 N'wendzamhala 2018. 

• Acetanthranil (mandrax precursor), leyi nga na nxavo lowu pimanyisiweke eka R43 000 000, leyi a yi suka 
eHong Kong ku ya eAfrika-Dzonga, yi tekiwile eRivaleni ra Swihahampfhuka ra Misava Hinkwayo ra OR 
Tambo hi ti 17 N'wendzamhala 2018.  

• Tiphilisi to Ndlandlamuxa swa Masangu (Jeneriki ya Viagra) leti nga na nxavo wa R30 000 000, leti a ti suka 
eAfrika-Dzonga, ti tekiwile eRivaleni ra Swihahampfhuka ra Misava Hinkwayo ra OR Tambo hi ti 13 Mudyaxihi 
2018 

• Tiphilisi to Ndlandlamuxa swa Masangu (Jeneriki ya Viagra) leti nga na nxavo wa R24 192 000, leti a ti suka 
eIndia ku ya eAfrika-Dzonga, ti tekiwile eRivaleni ra Swihahampfhuka ra Misava Hinkwayo ra OR Tambo hi ti 
13 N'wendzamhala 2018.  

• Tiphilisi to Ndlandlamuxa swa Masangu (Jeneriki ya Viagra) leti nga na nxavo wa R4 400 000, leti a ti suka 
eHong Kong ku ya eAfrika-Dzonga, ti tekiwile eRivaleni ra Swihahampfhuka ra Misava Hinkwayo ra OR 
Tambo hi ti 30 N'wendzamhala 2018.  

• Swipapila swa nkavavangaheti, leswi nga na nxavo lowu pimanyisiweke eka R7 200 000, leswi a swi suka 
eBrazil ku hundza hi le Afrika-Dzonga ku ya eHong Kong, swi tekiwile eRivaleni ra Swihahampfhuka ra Misava 
Hinkwayo ra OR Tambo hi ti 04 Nyenyankulu 2019.  

• Abaloni, leyi nga na nxavo lowu pimanyisiweke eka R8 960 000, leyi a yi suka eCape Town ku ya 
eJohannesburg, yi tekiwile eCity Deep hi ti 15 Nyenyenyani 2019. 



• Rimhondzo ra Mhelembe, leri nga na nxavo lowu pimanyisiweke eka R23 200 000, leri a yi suka eAfrika-
Dzonga ku ya eDubai, ri tekiwile eRivaleni ra Swihahampfhuka ra Misava Hinkwayo ra OR Tambo hi ti 09 
Sunguti 2019.  

• Kharensi (USD) leyi ringanaka na R9 460 500, leyi a yi suka eAfrika-Dzonga ku ya eHong Kong, yi tekiwile 
eRivaleni ra Swihahampfhuka ra Misava Hinkwayo ra OR Tambo hi ti 11 Ndzhati 2018.   

• Kharensi (USD) leyi ringanaka na R13 798 882, leyi a yi suka eAfrika-Dzonga ku ya eDubai, yi tekiwile 
eRivaleni ra Swihahampfhuka ra Misava Hinkwayo ra OR Tambo hi ti 25 Nyenyenyani 2019.    

• Kharensi (USD) leyi ringanaka na R14 298 360, leyi a yi suka eAngola hi ku hundza hi le Afrika-Dzonga na 
Dubai ku ya eChina, yi tekiwile eRivaleni ra Swihahampfhuka ra Misava Hinkwayo ra OR Tambo hi ti 30 
N'wendzamhala 2018.  

• 1 766 200 wa Tisigarete ti tekiwile eNdhawini ya Ndzilekani wa Beit Bridge hi ti 17 Dzivamisoko 2018.  
• 2 869 480 wa Tisigarete ti tekiwile eNdhawini ya Ndzilekani wa Beit Bridge hi ti 27 Nyenyankulu 2019. 
• 5 012 040 wa Tisigarete ti tekiwile eNdhawini ya Ndzilekani wa Beit Bridge hi ti 24 Hukuri 2018. 

